
1588 Mai 26 . , Turin A

SCHREIBEN VON [ GARDEHPTM. ] HANS PFYFFER AN AMMANN1 UND RAT DER
STADT ZUG

"E. G. schriben hab ich empfangen , die verschiner tagen durch Jacob
Blugslin [ =Blunschi ] Eüwer G. mit burger und undertan und der in halt
desen vernumen betreffend das ich Jme hab sollen dienst und des Heyni
Hugin [ =Hug] blätz [ in der Garde in Turin ?] ubergebben , han ich uff
dismallen nit tun können , von wegen sych gemelten blu [ n] dschlin for¬
mallen Jn diserem dienst gehalten , mit füllerein und versumung der
wachten , des glichen Jn masen unsere ordnigen ubersehen das in eyn Er¬
lich gricht bis her offt gasiert , in herwider durch mich begnadet wor-



den , welches in alle Zit wenig angesehen , und sich gehalten das Er gar
vom dienst kumen, Jn lange Zit darnach : han ich bewilget das Er eyn
kauff mit dem Alten iten [ =Iten , von Aegeri ] ton , wie wol er gemelten
platz nit lang genosen wurde han , ob er glich nit mit von den von Ege-
ris [ =Aegeri ] platz hinweg kumen, dan er sich mit synem gudigen fer¬
soffen leben hiemit des vürsten [ von Savoyen , Herzog Karl Emanuel I . J
dienst versumpt aber mallen gehalten , das ich und eyn Erlich gricht
sunst verursachet were gesyn in hin weg zu schiken , die wil aber die
glegenheit sich im selbs begeben han ich im us gütikeit Eyn Erlich
pasporten folgen lasen welche so man alle Zit nach der schnuer gefaren
syn Er sy . . . nit brunen wurd Derhalben uns ob bewegten Ursachen , ich
in nit mer Zu disem dienst tugenlich mer finden bit E . g . gantz frünt-
lich Jr wellend mir disers nit für übel halten , ich acht E . g . werd
selbs wol kunen abnemmen was somlicher gesellen brich [ t ] unns Erlich
syn wird , Es ist abber heruff myn gantz früntlicher und höchster bit
diewil E . g . dem Heyni Hug for langist den blätz zugesagt und mir dar-
umb geschriben ob Er glich keyn burger , wellend Jn bym selbigen bliben
lasen dan Er Sich bis her Erlich und wol gehalten wie es eynem Erli¬
chen kriegsman gebürt unnd wol anstat , somlis umb E . g . Jm underteni-
gisten Zu verdien [ en ] statt , Ob den sach were das E . g . den obgemelten
Heyni nit wurdend bliben lasen , so ist myn bit Jr wellend eynanderen
und nit den blunschlin schiken noch eyner synes glichen , dan ich noch
Eyn Erlichen geselschiefft in nit wurdend Jn keyn weg annemmen . Ver-
hoff aber E. g . werde dem Heyni Hugen syn blatz bliben lasen

1) Ammann von Stadt und Amt Zug war damals Beat I . Zurlauben.
2 ) Rest des Wortes nicht mehr lesbar.

Original , Siegel teilweise abgefallen
AH 103 , 310 - 311 - Blatt 311 r leer


	[Seite]
	[Seite]

